
Gangakavacham

గఙ్గాకవచమ్

విప్ర ఉవాచ-
కవచం తే ప్రవక్ష్యామః  పార్వత్యై  యచ్ఛివోఽబ్రవీత  ।
యస్య సన్ధారణాన్మర్త్యః  సాక్షాద్వైశ్రవణో   భవేత్ ॥ ౧॥
తద్యథా-

ఓం కైలాసశిఖరే  రమ్యే సుఖాసీనం సురార్చితమ్ ।
గిరిశం గిరిజా నత్వా స్తోత్రైర్వేదార్థగర్భితైః    ॥ ౨॥
ప్రణమ్య  పరయా భక్త్యా తతోఽపృచ్ఛత్ కృతాఞ్జలిః  ।
శ్రీమహాదేవ్యువాచ -
మహాదేవ సురాధ్యక్ష కరుణాసాగర ప్రభో  ॥
భవద్భిః శతసాహస్రకోటివారం  నివారితా ।
మహ్యం కిం కిం న దత్తం తే తదిదానీం వదామ్యహమ్ ॥ ౩॥
గాణపం శాక్తసూరం చ శైవం  వైష్ణవముత్తమమ్   ।
మన్త్రయన్త్రాదిజాలం   హి మహ్యం సామాన్యతస్త్వయా ॥ ౪॥
దత్తం విశేషతో యద్యత్తత్సర్వం కథయామి తే ।
శ్రీరామతారకో  మన్త్రః  కోదణ్డస్యాపి  మే ప్రియః  ॥ ౫॥
నృహరేః శ్యామరాజో హి కాలికాద్యాః ప్రియంవద  ।
దశవిద్యా విశేషేణ షోడశీ మన్త్రనాయికా  ॥ ౬॥
దక్షిణామూర్తిసంజ్ఞోఽన్యో  మన్త్రరాజో  ధనాధిపః ।
సహస్రార్జునకస్యాపి   మన్త్రా యేఽన్యే హనూమతః ॥ ౭॥
కిం బహూక్తేన గిరిశ ప్రేమయన్త్రితచేతసా   ।
అర్ధాఙ్గమితి   మహ్యన్తే దత్తం కిం తే వదామ్యహమ్ ॥ ౮॥
అపి పృచ్ఛామి కవచం శ్రీగఙ్గాయా   అనుత్తమమ్ ।
మే మనస్తద్వినా శ్రీమన్  న తుష్యతి తతో వద ॥ ౯॥

గఙ్గాకవచమ్

రహస్యం రక్షణకరం సర్వసమ్పత్కరం పరమ్ ।
శ్రీపరమశివ  ఉవాచ-
సత్యం సత్యం వరారోహే సర్వం దత్తం మయా తవ ॥ ౧౦॥
పరన్తు గిరిజే తుభ్యం కథ్యతే శ‍ృణు సామ్ప్రతమ్ ।
కలౌ పాఖణ్డబహులా  నానావేశధరా నరాః ॥ ౧౧॥
జ్ఞానలబ్ధా  హీనకామా వర్ణాశ్రమబహిష్కృతాః   ।
వైష్ణవత్వేన   విఖ్యాతాః శైవత్వేన  వరాననే ॥ ౧౨॥
శాక్తత్వేన చ దేవేశి సౌరత్వేనేతరే జనాః ।
గాణపత్యేన గిరిజే శాస్త్రజ్ఞానవివర్జితాః    ॥ ౧౩॥
గురుత్వేన సమాఖ్యాతా విచరిష్యన్తి భూతలే ।
తే శిష్యసఙ్గ్రహం  కర్తుముధుక్తా యత్ర కుత్రచిత్  ॥ ౧౪॥
మన్త్రాధుచ్చారణే  తేషాం నాస్తి సామర్థ్యమమ్బికే  ।
తచ్ఛిష్యాణాం చ గిరిజే తథాపి జగతీతలే ॥ ౧౫॥
పఠన్తి పాఠయిష్యన్తి విప్రద్వేషపరాః  సదా ।
విప్రద్వేషరతానాం  హి నరకే పతనం ధ్రువమ్  ॥ ౧౬॥
శ‍ృణు దేవి ప్రవక్ష్యామి  రహస్యాతిరహస్యకమ్ ।
గఙ్గాయాః  కవచం దివ్యం గోపనీయం త్వయా సదా ॥ ౧౭॥
న కస్యాపి ప్రవక్తవ్యం   వక్తవ్యం  స్వాత్మికాయ తత్ ।
ప్రదర్శయతి  సర్వాఙ్గ భర్తుర్వై  స్త్రీజనో  యథా ॥ ౧౮॥
తస్మాత్త్వయా న వక్తవ్యం కవచం లోకసున్దరి  ।
గఙ్గాయాః  కవచస్యాస్య వేదవ్యాసో ఋషిః స్మృతః ॥ ౧౯॥
ఛన్దోఽతిజగతీ  ప్రోక్తం   దేవతా తు సరిత్స్మృతా ।
ధర్మార్థకామమోక్షేషు  వినియోగః ప్రకీర్తితః   ॥ ౨౦॥
ప్రణవో  మే శిరః పాతు నమః పాతు లలాటకే ।
భగవతి మే దృశౌ పాహి కర్ణీ హ్యమ్బే తతోమ్బికే ॥ ౨౧॥
అమ్బాలికే మహామాలిని పాహి నాసాపుటద్వయే ।
కపోలౌ మే సదా పాహ్యేఓహి భగవత్యథ ॥ ౨౨॥
ముఖం మేం సతతం రక్షేత్ ద్రవరూపా  శుచిప్రభా  ।

అశేషతీర్థాలవాలే  హనుమేవ సదాఽవతు ॥ ౨౩॥
జిహ్వామూలే చ జిహ్వాగ్రే హ్రౌం  శ్రీ బీజౌ సదాఽవతామ్ ।
శివజటాధిరూఢ़ఏ చ గఙ్గే చోష్ఠద్వయేఽవతు  ॥ ౨౪॥
దన్తపత్రౌ చ కణ్ఠే చ పాతు గఙ్గామ్బికే  ద్విఠః ।
స్కన్ధౌ మే ఓం నమః పాతు శివాయై కరయోర్మమ ॥ ౨౫॥
నారాయణ్యై  చ పార్శ్వౌ మే పాయాత్పాపహరా సదా ।
స్వాన్తే దశహరాయై మే గఙ్గాయై  చోదరేఽవతు ॥ ౨౬॥
స్తనౌ స్వాహా సదా పాతు దేవీర్భిహావతోషితా ॥
ఓం నమో భగవతి పాహి కుక్షిం మే సర్వదా సుఖమ్ ॥ ౨౭॥
ఐం బీజం మధ్యదేశే చ బీజవిద్యా సదాఽవతు ।
హిలిః పృష్ఠం  సదా పాతు పాతు నాభిం హిలిర్మమ ॥ ౨౮॥
మిలిమిలీతి పదద్వన్ద్వం  కటిం సడిక్థనీద్వయమ్  ।
గఙ్గే మాం పావయేదవ్యాద్గుహ్యే  జానుద్వయే మమ ॥ ౨౯॥
జఙ్ఘే స్వాహా సదా పాతు గిరినేత్రాక్షరీ  సదా ।
సప్తార్ణసహితా  విద్యా పాదౌ పాతు నఖాక్షరీ ॥ ౩౦॥
ఓం హిలి-హిలి-మిలి-మిలి గఙ్గే దేవినమోభృశమ్ ।
మూర్ధాదిపాదపర్యన్తం  పాతు పఞ్చదశాక్షరీ ॥ ౩౧॥
తారా మాయా రమా హార్దై ప్రాచ్యాం  రక్షతు మే సదా ॥
ఆగ్నేయాం మాం భగవతీ పాతు మే చక్రసంస్థితా   ॥ ౩౨॥
దక్షిణే గాఙ్గదయితే  నైరృత్యాం  వర్మపూర్వవత్ ।
ప్రతీచ్యామస్త్రతో   రక్షేద్రిపుభారనికృన్తనీ  ॥ ౩౩॥
వాగ్భవం పాతు వాయవ్యాం మాయా రక్షతు చోత్తరే ।
ఈశాన్యాం కమలా రక్షేత్ కామబీజం నభోఽవతు ॥ ౩౪॥
అధస్తాత్పవనో రక్షేత్సర్వత్ర సర్వమన్త్రరాట్  ।
మణికర్ణిభగీ  బ్రహ్మా  హృదయం ధ్రువసంయుతా  ॥ ౩౫॥
విషమిన్దుధుకః  పూర్వం మన్త్రశ్రీమణికర్ణికా    ।
సర్వత్ర మే సదా పాతు బాహ్యాభ్యన్తరభేదతః ॥ ౩౬॥

ఇతి తే కథితం దేవి సారాత్ సారతరం పరమ్ ।
సర్వార్థసాధనం  నామ కవచం పరమాద్భుతమ్ ॥ ౩౬॥
అస్యాపి పఠనాత్సద్యః కుబేరోఽపి ధనేశ్వరః ।
ఇన్ద్రాద్యాఃసకలా  దేవా ధారణాత్పఠనాద్యతః ॥ ౩౭॥
సర్వసిద్ధీశ్వరాః  సన్తః సర్వైశ్వర్యమవాప్నుయుః  ।
పుష్పాఞ్జల్యష్టకం   దత్వా మూలేనైవ  పఠేత్సకృత్ ॥ ౩౮॥
సంవత్సరకృతాయాస్తు పూజాయాః ఫలమాప్నయాత ।
ప్రీతిమన్యోన్యతః  కృత్వా కమలా నిశ్చలా గృహే ॥ ౩౯॥
వాణీయం నివసేద్వక్రే సత్యం సత్యం న సంశయః ।
యోధారయతి పుణ్యాత్మా సర్వార్థసాధనాభిధమ్  ॥ ౪౦॥
కవచం పరమం పుణ్యం సోఽపి పుణ్యవతాం వరః ।
సర్వైశ్వర్యయుతో భూత్వా త్రైలోక్యవిజయీ  భవేత్ ॥ ౪౧॥
పురుషో దక్షిణే బాహౌ నారీ వామభుజే తథా ॥
బహుపుత్రయుతో భూయాద్వన్ధ్యాపి  లభతే సుతమ్ ॥ ౪౨॥
బ్రహ్మాస్త్రాదీని   శస్త్రాణి  నైవ  కృన్తన్తి   నాశనమ్ ।
గోపనీయం గోపనీయం గోపనీయం ప్రయత్నతః  ॥ ౪౩॥
ఇతి శ్రీరుద్రయామలే   పార్వతీశ్వరసమ్బాదే సర్వార్థసాధనాభిధం
శ్రీగఙ్గాకవచవం   సమ్పూర్ణమ్  ।

